Fakulti pertanian,
pusat IKS di UMS

TANAH MERAH 17 Sept. - Peningkatan
tenaga mahir dan pengembangan dalam
bidang pertanian di negara ini terus diberi
penekanan melalui penubuhan fakulti per-
tanian di Universiti Malaysia ‘Sabah (UMS)
dan pusat kajian kecemerlangan industri
kecil dan sederhana (IKS) di Kelantan tidak
lama lagi.

Menteri Pengajian Tinggi, Datuk Mustapa
Mohamed berkata: “Demi merasakan baha-
wa bidang pertanian ini penting, UMS akan
mewujudkan fakulti pertanian mereka sendi-
ri manakala Kelantan bakal mempunyai pu-
sat kajian kecemerlangan IKS bagi memba-
wa hasil pengeluaran kampung ke pasaran
luar.”

Beliau berkata demikian kepada pemberita
selepas majlis perasmian Penuaian Jagung
Projek Kelompok Kampung Panglima Bayu
di sini, hari ini. L

Projek tanaman jagung jenis Sweet Melody
(969) itu melibatkan sebanyak 20 peserta
dengan keluasan kawasan lapan hektar.

Menurut Mustapa, dengan adanya fakulti
pertanian dan pusat kajian itu, semua hasil
pengeluaran yang melibatkan pertanian da-
pat ditingkatkan dari semasa ke semasa.

Sebagai contoh beliau menambah, pusat
kajian IKS yang akan diwujudkan di negeri
ini berpotensi untuk mencari ruang bagi
membawa perubahan dalam IKS terutama-
nya bagi proses pembungkusan dan label.

“Biasanya pengusaha gagal untuk memba-
wa produk keluar kawasan kerana masalah
bungkusan dan label yang tidak menepati
tahap mutu yang diperlukan. Jadi, dengan
adanya pusat kajian, pelbagai inisiatif boleh
dilakukan bagi memantapkan prestasi IKS,”
ujarnya.

Beliau berkata, negeri ini perlu berdaya
saing dalam melaksanakan sebarang projek
pertanian sejajar dengan kedudukannya se-
bagai sebuah negeri pertanian.



